
ᑖᓐ ᐋ ᐄᔑ ᐐᐦᑎᐦᒡ ᐄᔨᔨᐅᒡ ᐅᐦᒋ ᐙᔅᑳᐦᐄᑲᓂᔥ,
ᐙᐱᒫᑯᔥᑐᐃ ᑭᔮ ᒥᔅᑎᓯᓃ ᐅᐦᒋ ᐊᓐ ᐊᔨᐦᒡ ᐋ ᐊᑎ
ᐃᔅᐱᔨᒡ ᒌᔑᒄ

ᒑᒀᓐ ᐙᐦᒋ ᐱᒥᐱᔨᒡ ᐊᓐ ᐆ ᐋ ᐋᐱᑎᔒᔥᑖᑭᓂᐎᒡ ᐊᔨᐦᒡ ᐋ ᐊᑎ ᐃᔅᐱᔨᒡ
ᒌᔑᒄ?

• ᒑ ᓂᐦᐄᐱᔨᐦᑖᑭᓂᐎᒡ ᐋ ᐄᔑ ᓂᔥᑐᐦᑎᒥᐦᒄ ᐊᓐ ᐋ ᐃᔅᐱᔨᐦᐄᐙᒡ ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ
ᐊᓂᑦ ᐊᔅᒌᐦᒡ ᑭᔮ ᐋ ᐄᔑ ᑖᐦᑭᐦᐆᑯᒡ ᐄᔨᔨᐅᒡ ᐊᓂᑖ ᐄᔨᔨᐤ ᐊᔅᒌᐦᒡ - ᓂᑑᐦᐆ ᐄᔨᔨᐅᒡ ᑭᔮ ᑳ
ᐎᓂᐦᐄᒑᒡ ᑭᔮ ᑯᑎᑭᒡ ᐄᔨᔨᐅᒡ ᐃᐦᑖᐎᓂᐦᒡ ᑳ ᐐᒋᒡ;

• ᒑ ᒌ ᒥᔅᑭᑭᓂᐎᒡ ᐊᓐ ᐋ ᐄᔑ ᑖᐦᑭᐦᐄᒑᐱᔨᒡ ᐅᐦᒋ ᐊᓐ ᐋ ᓂᑐᐙᔨᐦᑖᑯᐦᒡ ᒑ ᐃᔮᒀᒥᓰᓈᓂᐎᒡ
ᑭᔮ ᒑ ᒌ ᒋᔅᒑᔨᐦᑖᑭᓂᐎᒡ ᐊᓐ ᒑ ᐅᐦᒋ ᒫᒧᔮᒥᐱᔨᐦᑖᑭᓂᐎᒡ ᐊᓐ ᐋ ᐄᔑ ᐅᔥᑖᐱᔨᐦᐄᐙᒡ ᐅᐦᒋ
ᐊᓐ ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ᙮

• ᒑ ᐄᔅᐱᔨᐦᑕᑭᓂᐎᒡ ᐋ ᐃᔥᐱᔑ ᒋᔅᒑᔨᐦᑖᑭᓂᐎᒡ ᐊᓐ ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ ᑭᔮ ᒑ
ᔒᐦᒋᒫᑭᓂᐎᒡ ᐄᔨᔨᐅᒡ ᒑ ᐙᐐᒋᐦᐄᐙᒡ ᐊᓐ ᐋ ᓈᓂᑑᒥᔅᑭᑭᓂᐎᒡ ᑖᓂᑖ ᒑ ᒌ ᐃᐦᑎᓈᓂᐎᒡ ᐋ
ᒫᒧᔮᐱᒥᐱᔨᐦᑖᑭᓂᐎᒡ᙮

ᒑᒀᓐ ᔖᔥ ᑳ ᐃᐦᑑᑖᑭᓂᐎᒡ

• ᓂᔥᑐ ᐄᔨᔨᐤ ᐃᐦᑖᐎᓐᐦ ᒌ ᐄᔑ ᐱᒥᐱᔨᐦᑖᑭᓂᐤ ᐆ: ᐙᔅᑳᐦᐄᑲᓂᔥ, ᐙᐱᒫᑯᔥᑐᐃ ᑭᔮ ᒥᔅᑎᓯᓃ᙮

• ᑳ ᑎᒀᒋᐦᒡ 2009 ᑳ ᐃᔅᐱᔨᒡ ᐅᔥᑭᒡ ᒌ ᒋᐦᒋᐱᔨᐦᑖᑭᓂᐤ ᐆ ᐋ ᐄᔑ ᐋᐱᑎᔒᔥᑖᑭᓂᐎᒡ ᐊᓂᑦ
ᒥᓯᐙ ᐃᐦᑖᐎᓂᐦᒡ, ᑭᔮ ᐋᐅᒄ ᐹᐦᐹᔨᒄ ᑳ ᐊᑎ ᐊᔨᒥᐦᐋᑭᓂᐎᒡ ᐊᒥᔅᒄ ᐅᒋᒫᐅᒡ ᑭᔮ ᒋᔖᔨᔨᐅᒡ᙮
ᒌ ᒥᓯᓂᐦᐄᑭᓂᐤ ᐊᓐ ᑳ ᐊᑎ ᐃᓈᓂᐎᒡ ᐅᐦᒋ ᐊᓂᐦᐄ ᓂᔥᑐ ᐃᐦᑖᐎᓐ ᑳ ᓰᑯᐦᒡ 2010 ᑳ
ᐃᔅᐱᔨᒡ᙮

• ᐊᓐ ᓃᔣᐤ ᑳ ᐱᒥᐱᔨᐦᑖᑭᓂᐎᒡ, ᐋᐅᒄ ᑳ ᑎᒀᒋᐦᒡ 2010 ᑳ ᐃᔅᐱᔨᒡ᙮ ᐋᐅᒄ ᑳ
ᓂᔥᑐᔨᔥᑖᑭᓂᐎᒡ ᐊᓐ ᒑ ᒌ ᒑᔥᑎᓈᐦᐅᓈᓂᐎᒡ ᑳ ᐄᔑ ᒥᔅᑯᐙᐦᑖᑭᓂᐎᒡ ᑭᔮ ᒑ ᒌ ᒋᔅᒑᔨᐦᑖᑭᓂᐎᒡ
ᑭᔮ ᒑ ᒌ ᐋᔨᒧᑖᑭᓂᐎᒡ ᐊᓐ ᒑ ᐅᐦᒋ ᒫᒧᔮᒥᐱᔨᐦᑖᑭᓂᐎᒡ ᒑᒀᓐ᙮

• ᐋᐅᒄ ᑭᔮ ᑳ ᓂᔥᑑᓈᒡ ᐊᓂᒌ ᑳ ᐋᐱᑎᔒᔥᑎᐦᒡ ᐊᓂᔮᐦ ᑳ ᒌᐦᑳᔮᔨᐦᑖᑯᓯᔨᒡᐦ ᑳ ᐱᒥᐱᔨᐦᑖᔨᒡᐦ
ᐃᐦᑖᐎᓂᔨᐤ ᑭᔮ ᐅᒋᒫᐦᑳᓐᐦ ᑭᔮ ᐅᒋᒫᐦᑳᓂᔥᐦ ᐊᓂᑖ ᐙᐱᒫᑯᔥᑐᐃ ᑭᔮ ᐙᔅᑳᐦᐄᑲᓂᔥ᙮



ᐊᔨᐦᒡ ᐋ ᐊᑎ ᐃᔅᐱᔨᒡ ᐋ ᐃᔥᒌᔑᑳᒡ • ᐊᔨᐦᒡ ᐅᐦᑎᓐ ᐊᓂᑦ ᐅᓵ ᑳ ᒌ ᐅᐦᑎᐦᒡ

• ᐊᑎᑑ ᓂᒥ ᒋᔅᒑᔨᐦᑖᑯᓐ ᑖᓐ ᒑ ᐃᔥᒌᔑᑳᒡ

• ᐋᑳ ᔖᒫᒡ ᒥᔥᑰᑎᐦᒡ ᑭᔮ ᐊᑎᑑ ᐐᐱᒡ ᐋ ᒫᒋᐦᑎᐦᒡ

• ᐊᔨᐦᒡ ᐋ ᐊᑎ ᐃᔅᐱᔨᒡ ᐋ ᒥᔥᑰᑎᐦᒡ ᑭᔮ ᐋ ᒫᒋᐦᑎᐦᒡ

• ᐊᔨᐦᒡ ᐋ ᐊᑎ ᐃᔅᐱᔨᒡ ᐋ ᒋᒧᐦᒡ

ᑭᔅᑭᑎᓂᐲᓯᒽ ᐋ ᐃᔅᐱᔨᒡ, ᐋᐅᒄ ᒋᐱᐦ ᑎᐦᒋᐦᑎᓐ ᐋ ᒌᐙᑎᐦᒡ᙮ ᒥᒄ ᒫᒃ ᔖᔥ ᔖᐎᓂᐦᐋᓐ ᑭᔮ ᐋ ᓰᑯᐦᒡ᙮ ᐊᓐ ᒋᐱᐦ
ᔖᐎᓂᐦᐋᓐ, ᒦᔥᑯᒡ ᐋ ᒌᐙᑎᐦᒡ᙮ ᓂᒧᔨ ᒋᐦᑳᐙᒡ ᐃᔅᐱᔨᐤ ᒑᒀᓐ᙮ (ᒥᔅᑎᓯᓃ, 2009)

ᒌ ᒋᔅᒑᔨᐦᑎᒧᒡ ᐄᔨᔨᐅᒡ ᒑ ᐃᔥᒌᔑᑳᔨᒡ ᐊᓂᔮ ᐋ ᑭᓄᐙᐱᐦᑎᐦᒡ ᒌᔑᑯᔨᐤ᙮ ᓂᒧᔨ ᔖᔥ ᒥᔪᐱᔨᐤ᙮ ᓂᔥᑐᔨᒡ ᒋᑭ ᒌ ᐃᑖᔨᐦᑖᑯᓐ
ᐹᔨᒄ ᒌᔑᑳᐤᐦ: ᐋ ᑎᐦᑳᔮᒡ ᐋ ᒑᒋᔖᐹᔮᒡ ᑭᔮ ᒑᒃ ᐋ ᐋᐳᐙᔮᒡ ᐋᒄ ᒦᓐ ᐋ ᐊᑎ ᑎᐦᑳᔮᒡ᙮ ᒋᑭ ᒌ ᑭᓄᐙᐱᐦᑖᓐ ᒌᔑᒄ ᑭᔮ
ᒑ ᒌ ᐃᑖᔨᐦᑎᒥᓐ ᒫᐤ ᒑ ᐃᔥᒌᔑᑳᒡ ᐙᐱᐦᒑ, ᒥᒄ ᒫᒃ ᓂᒧᔨ ᐃᔑᓈᑯᓐ ᐊᓄᐦᒡ᙮ (ᐙᐱᒫᑯᔥᑐᐃ, 2010) 

ᓂᒧᔨ ᔖᔥ ᓂᒌ ᐃᔨᔅᑭᒥᒋᓈᓈᓐ ᒦᒋᒻ; ᔖᔥ ᓂᒥ ᓂᐙᐱᐦᑖᓈᓐ ᐆ᙮ ᒥᒋᓲᐲᓯᒽ ᐋ ᐊᑯᒋᐦᒃ, ᓃᔓ ᒥᓯᑦ ᒌ ᐃᔥᐱᔑ ᒥᔥᑰᑎᓐ
ᐊᔅᒌ; ᐊᓄᐦᒡ ᒫᒃ ᒥᒄ ᑎᐦᑐ ᒥᒋᐦᒋᓐ ᐃᔥᐱᔑ ᒥᔥᑰᑎᓐ᙮ ᒥᔅᑯᒦᐅᑭᒥᒄ ᑳ ᒌ ᐅᔑᐦᑖᔮᐦᒡ ᐋ ᑎᒀᒋᐦᒡ, ᑭᔮ ᐋᔥᒄ ᒌ ᐃᐦᑎᑯᓐ
ᐋᔑᒸᑯᐲᓯᒽ ᑭᔮ ᒫᒃ ᒧᔖᐙᐦᔮᐅᐲᓯᒽ᙮ ᔖᔥ ᓂᒥ ᒥᔪᐱᔨᐤ ᐆ᙮ ᐊᓐ ᐊᔨᐦᒡ ᐋ ᐊᑎ ᐃᑖᔨᐦᑖᑯᐦᒡ ᒌᔑᒄ, ᐋᐅᒄ ᔖᔥ
ᓈᑐᐙᔨᐦᑎᒫᐦᒡ ᒥᔅᑯᒦᐅᑭᐱᑦᐦ ᑭᔮ ᑳ ᐱᒥᐱᔨᒡᐦ ᐊᓂᑖ ᓂᓂᑑᐦᐆᑭᒥᑯᓈᐦᒡ᙮ (ᒥᔅᑎᓯᓃ, 2010)

ᐊᔨᐦᒡ ᐋ ᐃᑖᔨᐦᑖᑯᓯᑦ ᒥᔅᑯᒦ ᐊᓂᑖ
ᐐᓂᐹᑯᐦᒡ ᑭᔮ ᐊᓂᑖ ᓵᑭᐦᐄᑭᓐᐦ ᑭᔮ ᓰᐲᐦ

• ᐊᑎᑑ ᐱᐱᑭᑎᓐ

• ᓂᒥ ᐃᔥᐱᔑ ᐃᐦᑖᐤ ᑳ ᐐᐱᑦ ᒥᔅᑯᒦ

• ᓂᒥ ᐃᔥᐱᔑ ᓈᐅᔥ ᐃᐦᑖᐤ ᒥᔅᑯᒦ

ᑯᔅᐱᓈᑎᑯᓐ ᔖᔥ ᒑ ᒌ ᐱᒥᐱᔨᓈᓂᐎᒡ ᐐᓂᐹᑯᐦᒡ ᑭᔮ ᐋᑯᑦ ᒑ ᒌ ᐎᓂᐦᐅᒡ ᐊᐙᓂᒌ ᐋ ᐱᒥᐱᒋᒡ ᐊᓂᔮ ᐋ ᐱᐦᒀᐱᔨᔨᒡᐦ
ᒥᔅᑯᒦᐦ; ᐊᑎᑑ ᑯᔅᐱᓈᑎᑯᓂᔨᐤ ᐊᒥᔅᒄ ᐅᒋᒫᐤ ᐅᐦᒋ ᐊᓂᑖ ᒥᓂᔥᑎᑯᐦᒡ ᐊᓂᔮ ᐅᔥᑭᒡ ᒑ ᒫᔅᑭᓈᐦᒑᑦ ᐊᓂᑖ ᒥᔅᑯᒦᐦᒡ ᐋᒄ ᒫᒃ
ᑯᑎᒃᐦ ᐊᐙᔨᐤᐦ ᒑ ᒌ ᐋᐱᒋᐦᑖᔨᒡᐦ ᐊᓂᔮ ᒫᔅᑭᓈᔨᐤ᙮ (ᐙᔅᑳᐦᐄᑲᓂᔥ, 2009)

ᐊᔨᐦᒡ ᐋ ᐃᑖᔨᐦᑖᑯᓯᑦ ᑰᓐ ᑭᔮ ᐋ ᐃᔥᐱᔑ ᐃᐦᑖᑦ • ᓂᒥ ᐃᔥᐱᔑ ᐃᐦᑖᐤ ᑰᓐ

• ᐊᑎᑑ ᔫᔅᑎᓰᐤ ᑰᓐ ᐋᒄ ᐊᑎᑑ ᐋ ᐋᐃᒥᐦᒡ ᐋ ᐱᒥᐱᒋᓈᓂᐎᒡ

ᒌ ᒥᔪᒋᔅᒑᔨᐦᑖᑯᓯᐤ ᒑ ᐃᔅᐱᔨᑦ ᑰᓐ ᐊᓂᑖ ᐄᔑ ᐅᑖᐦᒡ, ᐊᓄᐦᒡ ᒫᒃ ᐋ ᒫᒀᐱᐳᐦᒡ, ᔖᔥ ᐃᔑᓈᑯᓐ ᐋ ᐃᔮᑭᐙᑯᓂᔅᑳᒡ᙮
ᑯᑖᐅᐱᔨᐅᒡ ᐊᔅᑮᑑᒡ ᐅᐦᒋ ᐊᓐ ᐋ ᐱᐱᔮᔮᑯᓂᔅᑳᒡ, ᒥᒄ ᐅᔅᑖᑯᓂᒡ ᐋ ᒥᔥᑯᐙᑯᓂᑳᒡ᙮ ᐊᑎᑑ ᐋᐃᒥᓐ ᐋ ᐐᐦ ᐱᒥᐱᒋᓈᓂᐎᒡ-
ᐊᔨᐦᒡ ᐊᑎ ᐃᐦᑑ ᐊᐙᓐ ᐋ ᐱᒥᐱᒋᑦ᙮ ᐋᑦ ᐊᔮᐱᒡ ᐋ ᒋᑭᓵᒫᑦ ᐊᐙᓐ, ᐊᔮᐱᒡ ᐅᔥᑖᐱᔨᐦᐄᑰ ᐅᔮ᙮ (ᐙᐱᒫᑯᔥᑐᐃ, 2010)

2     

ᐋ ᐄᔑ ᐙᐱᐦᑎᐦᒡ ᐄᔨᔨᐅᒡ ᐊᓂᑖ ᐙᔅᑳᐦᐄᑲᓂᔥ, ᐙᐱᒫᑯᔥᑐᐃ ᑭᔮ ᒥᔅᑎᓯᓃ



ᐊᐅᐦᑳᓂᒡ ᐋ ᐅᔅᑎᓰᒡ • ᑎᕐᑮ ᕙᓪᒋᕐ ᐊᓂᑖ ᐐᓂᐹᑯᐦᒡ

• ᑳᔪᑏ, ᑰᑭᕐ, ᐯᐦᓕᑲᓐ ᑭᔮ ᐅᒋᒑᐦᒄ ᐊᓂᑖ ᐙᔅᑳᐦᐄᑲᓂᔑᐦᒡ

• ᐙᐙᔥᑳᔑᐤ ᑭᔮ ᐙᐦᐙᐤ ᐊᓂᑖ ᒥᔅᑎᓯᓃᐦᒡ

• ᒨᔅ ᐊᓂᑖ ᐙᐱᒫᑯᔥᑐᐃ

ᐋᐅᒄ ᐅᔥᑭᒡ ᐋ ᐊᑎ ᐃᐦᑖᒡ ᐙᐦᐙᐅᒡ ᐅᑖ᙮ ᓈᔥᑖᑆ ᐙᔫᑎᓰᐅᒡ᙮ (ᒥᔅᑎᓯᓃ, 2009)

ᐊᑎᑑ ᐊᑎ ᒥᐦᒑᑑᒡ ᒨᓱᒡ ᐆ 10 ᑎᐦᑐ ᐱᐳᓐᐦ ᐄᔑ ᐹᒋ ᐅᑖᐦᒡ ᑭᔮ ᐋᐅᒄ ᔖᔥ ᐎᔮᐱᒫᑭᓂᐎᒡ ᒨᓱᒡ ᔮᔮᐤ ᐐᓂᐹᑯᐦᒡ ᑭᔮ
ᔮᔮᐤ ᐋ ᐙᔖᒡ᙮ ᓂᒧᔨ ᓈᔥᒡ ᐅᐦᒋ ᐃᐦᑖᐤ ᒨᔅ ᐊᓂᑖ ᐐᓂᐹᑯᐦᒡ, ᐊᑎᑑ ᐹᔓᒡ ᐐᓂᐹᑯᐦᒡ ᑭᔮ ᐊᑎ ᐃᐦᑖᐤ ᓅᐦᒋᒦᐤ ᐊᑎᐦᒄ᙮
ᐋᐅᒄ ᐄᔮᒄ 20 ᑎᐦᑐ ᐱᐳᓐᐦ ᐄᔑ ᐹᒋ ᐅᑖᐦᒡ ᑳ ᐙᐱᐦᑖᑭᓂᐎᒡ ᐆ ᐋ ᐃᔅᐱᔨᒡ᙮ (ᐙᔅᑳᐦᐄᑲᓂᔥ, 2009)

ᐊᔨᐦᒡ ᐋ ᐊᑎ ᐃᔅᐱᔨᒡᐦ ᓂᐦᑖᐅᒋᐦᒋᑭᓐᐦ • ᓂᒥ ᐃᔥᐱᔑ ᐙᔫᑎᓐᐦ ᒦᓂᔥᐦ

• ᐊᑎᑑ ᒥᐦᒑᑑᒡ ᒥᔥᑎᑯᒡ ᐙᐱᒫᑯᔥᑐᐃ

• ᒣᐃᐦᐱᓪ ᒥᔥᑎᑯᒡ ᐊᓂᑖ ᒥᔅᑎᓯᓃ

ᐊᔨᐦᒡ ᐋ ᐊᑎ ᐃᐦᑎᒡ ᐊᐅᐦᑳᓂᒡ • ᐊᑎᑑ ᐙᔫᑎᓰᐅᒡ ᐙᐱᔅᑯᒡ ᐐᓂᐹᑯᐦᒡ

• ᒋᔖᔮᑯᒡ ᔖᔥ ᓂᒥ ᑯᔥᑖᐅᒡ ᐄᔨᔨᐤᐦ

ᔖᔥ ᑎᐦᑣᐤ ᓂᒌ ᐹᔅᒋᐦᐙᐅᒡ ᐙᐱᔅᑯᒡ, ᐊᓐ ᒫᐦᒋᒡ ᑳ ᐹᔅᒋᐦᐅᒃ (9 ᒥᓯᑦ ᒌ ᐃᔅᑯᓯᐤ ᐅᐦᒋ ᐅᔥᑎᒀᓂᐦᒡ ᐊᓂᑖ ᐄᔑ
ᐅᓱᐦᒡ)᙮ ᓂᒌ ᐙᐱᒫᐅᒡ ᐊᐙᔑᔑᒡ ᐊᓂᑖ ᑰᓂᐦᒡ ᐋ ᒌ ᐃᐦᑖᒡ ᐐᓵᐙ 500 ᒥᓯᑦ ᐅᐦᒋ ᐊᓂᑦ ᓂᑑᐦᐆᑭᒥᑯᐦᒡ ᑭᔮ ᐋᐅᒄ ᑳ
ᐙᐱᒥᒃ ᐙᐱᔅᒄ ᐊᓂᑖ ᒥᔥᑎᑯᐦᒡ − ᒋᑭ ᒌ ᐃᔑᓈᑯᓐ ᒥᒄ ᒑ ᒌ ᐅᐦᒋ ᑯᓯᒀᔨᒧᑎᑖᑯᑦ ᑭᔮ ᒑ ᒌ ᐅᑎᓂᑯᑦ ᐊᐙᔑᔥ᙮
(ᐙᔅᑳᐦᐄᑲᓂᔥ, 2010)

ᐊᔨᐦᒡ ᐃᑖᔨᐦᑖᑯᓯᐅᒡ ᒋᔖᔮᑯᒡ ᔖᔥ; ᓂᒧᔨ ᓈᔥᒡ ᐹᔓᒡ ᐅᐦᒋ ᐃᐦᑖᐅᒡ ᐊᓂᑖ ᐄᔨᔨᐤᐦ ᐋ ᐃᐦᑖᔨᒡᐦ᙮ ᐊᓄᐦᒡ ᒫᒃ, ᓈᔥᒡ
ᐹᔓᒡ ᐋ ᐊᑎ ᐃᐦᑖᒡ ᐊᓂᑖ ᓂᑑᐦᐆᑭᒥᒄᐦ᙮ (ᐙᐱᒫᑯᔥᑐᐃ, 2009)

3



ᒫᒀᒡ ᐊᓐ ᑳ ᓂᔥᑐᔨᔥᑖᑭᓂᐎᒡ, ᒌ ᐙᐐᐦᑎᒧᒡ ᐊᓂᒌ ᑳ ᐐᒋᐦᐄᐙᒡ ᒥᔥᑏ ᐋ ᒌ ᑖᐦᑭᐦᐄᒑᐱᔨᔨᒡ ᐊᓂᔮ ᐊᔨᐦᒡ ᐋ ᐊᑎ ᐃᔅᐱᔨᔨᒡ ᒌᔑᑯᔨᐤ

ᐊᓂᑖ ᐄᔨᔨᐤ ᐊᔅᒌᐦᒡ᙮ ᐊᓐ ᐋᑳ ᑎᐦᑳᔮᐦᒡ ᐋ ᐱᐳᐦᒡ, ᐋᐅᒄ ᐙᐦᒋ ᐋᑳ ᔖᒫᒡ ᒥᔥᑰᑎᐦᒡ ᑭᔮ ᐊᑎᑑ ᐐᐱᒡ ᐋ ᒫᒋᐦᑎᐦᒡ ᑭᔮ ᐋ ᑯᔅᐱᓈᑎᑯᐦᒡ

ᒥᔅᑯᒦᐦᒡ ᐊᓂᑖ ᐐᓂᐹᑯᐦᒡ ᑭᔮ ᓵᑭᐦᐄᑭᓐᐦ ᑭᔮ ᓰᐲᐦ᙮ ᐋᐅᒄ ᒫᒃ ᐆ ᑖᑆ ᔖᔥ ᑳ ᑖᐦᑭᐦᐄᒑᐱᔨᒡ ᐊᓂᑦ ᐋ ᐐᐦ ᓂᓂᑑᐦᐅᓈᓂᐎᒡ ᑭᔮ ᐋ

ᐎᓂᐦᐄᒑᓂᐎᒡ, ᐋᐅᒄ ᐊᑎᑑ ᐋ ᐋᐃᒥᑯᐦᒡ ᐄᔨᔨᐅᒡ ᑭᔮ ᐊᑎᑑ ᒥᔥᑏ

ᐋ ᐃᔅᐱᔨᐦᐄᐙᑦ ᔔᔮᓐ ᐋ ᐐᐦ ᒋᐦᒋᐱᒋᒡ ᐄᔨᔨᐅᒡ᙮ ᐋᐅᒄ ᑭᔮ ᒑ ᒌ

ᐄᔑ ᑖᐦᑭᐦᐆᑯᒡ ᐄᔨᔨᐅᒡ ᐊᑎᑑ ᒥᔥᑏ ᒑ ᒦᒋᒡ ᐊᑖᐙᐅᑭᒥᑯᐦᒡ ᐋ

ᐅᐦᑎᓂᐦᒡ ᒦᒋᒥᔨᐤ ᑭᔮ ᐊᓂᔮ ᐋᑳ ᓈᔥᒡ ᐃᔥᐱᔑ ᐃᐦᑖᒡ ᐊᓂᑖ

ᓂᑑᐦᐆᔅᒌᐦᒡ, ᐋᐅᒄ ᒫᒃ ᐋ ᑖᐦᑭᐦᐆᑯᒡ ᐋ ᐃᔥᐱᔑ ᐃᔮᒡ ᒦᒋᒥᔨᐤ ᑭᔮ

ᐋ ᐄᔑ ᑎᐹᔨᐦᑎᐦᒡ ᐊᔅᒌᔨᐤ᙮

ᐊᓐ ᐋ ᐄᔑ ᑖᐦᑭᐦᐄᒑᐱᔨᒡ ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ, ᐋᐅᒄ

ᑖᑆ ᒋᐦᒋᐙ ᐋ ᐃᔅᐱᔨᐦᐄᐙᒡ ᐅᐦᒋ ᐊᓐ ᒑ ᒌ ᐃᐦᑎᓈᓂᐎᒡ ᒑᒀᓐ

ᐊᔅᒌᐦᒡ᙮ ᒥᒄ ᒫᒃ ᑖᐦᑭᐦᐄᒑᐱᔨᐤ ᑭᔮ ᐊᓂᑦ ᐱᒫᑎᓰᐎᓂᐦᒡ ᑭᔮ

ᒥᔪᐱᒫᑎᓰᐎᓂᐦᒡ ᐊᓂᑖ ᐃᐦᑖᐎᓐᐦ ᐊᓂᑖ ᐄᔨᔨᐤ ᐊᔅᒌᐦᒡ, ᐙᔥ ᒫᐅᔮ

ᑳ ᐄᔑ ᐐᐦᑎᐦᒡ ᐄᔨᔨᐅᒡ: 

ᐋ ᐄᔑ ᑖᐦᑭᐦᐄᒑᐱᔨᒡ ᐊᓂᑦ ᐊᔅᒌᐦᒡ ᐋ ᐃᐦᑎᓈᓂᐎᒡ ᒑᒀᓐ (ᐋ ᓂᑑᐦᐅᓈᓂᐎᒡ, ᐋ ᐎᓂᐦᐄᒑᓂᐎᒡ ᑭᔮ ᐋ
ᒨᓱᓈᓂᐎᒡ)

ᐊᓂᑖ ᐙᔥᑭᒡ, ᐋ ᐊᑎ ᐃᔥᑯᒀᑯᒋᓂᔨᒡᐦ ᐅᐦᐱᐦᐆᐲᓯᒽᐦ ᒌ ᑯᔅᐱᐅᒡ ᐄᔨᔨᐅᒡ ᑭᔮ ᒥᒋᓲᐲᓯᒽ ᑳ ᒌ ᐹᒋ ᒌᐙᐱᒋᒡ᙮  ᐊᓄᐦᒡ ᒫᒃ, ᐋ

ᐋᐱᐦᑑᑯᒋᓂᔨᒡᐦ ᐐᔖᑯᐲᓯᒽᐦ ᑯᔅᐱᐅᒡ, ᐋᐅᒄ ᑮᑆ ᐊᓐ ᐋ ᐃᔥᐱᔑ ᔮᐅᓈᑯᓂᔨᒡ ᐅᓂᑑᐦᐆᔅᒌᐙᐤ, ᑭᔮ ᐊᓂᔮ ᒑᒀᔨᐤ ᐋ ᐋᐱᒋᐦᑖᒡ

ᐋ ᑯᔅᐱᒡ᙮ (ᐙᔅᑳᐦᐄᑲᓂᔥ, 2009)

25 ᑎᐦᑐ ᐱᐳᓐᐦ ᐄᔑ ᐅᑖᐦᒡ, ᐐᓵᐙ 1985, ᐊᓐ ᓃᔥᑎᒻ ᐋ ᑐᐎᔥᑖᒡ ᓂᔅᒋᐲᓯᒽ, ᐋᑯᑦ ᑳ ᒌ ᔮᔮᐙᓯᑯᐱᔨᔮᐦᒡ ᐊᔅᑮᑑ ᐋ ᐋᐱᒋᐦᐄᒋᐦᑦ᙮

ᐃᔅᐱᓐ 1990 ᑳ ᐃᔅᐱᔨᒡ, ᔖᔥ ᓂᒌ ᐴᓃᓈᓐ ᐋ ᐋᐱᒋᐦᐄᒋᐦᑦ ᐊᔅᑮᑑ, ᑭᔮ ᐋᐅᒄ ᒑᒃ ᑳ ᐅᐦᒋ ᐋᐱᒋᐦᑖᔮᐦᒡ ᑳ ᐙᐙᐱᑭᑐᔓᐱᔨᒡ

ᐊᓂᑖ ᐋ ᐃᔅᐱᐦᔮᔮᐦᒡ ᓂᓂᑑᐦᐆᑭᒥᑯᓈᐦᒡ᙮ ᐊᓐ ᒫᒃ ᐋ ᐃᔅᐱᐦᔮᔮᐦᒡ, ᐋᐅᒄ ᐊᑎᑑ ᔖᔥ ᐎᔮᐱᐦᑎᒫᐦᒡ ᐋ ᒧᔖᐹᔮᒡ ᐊᓐ ᓈᐦᐋᐤ ᐊᔮᐱᒡ

ᐋ ᐊᑎ ᐃᔅᐱᐦᑖᔮᐦᒡ᙮ (ᐙᔅᑳᐦᐄᑲᓂᔥ, 2009)

ᐊᑎᑑ ᒥᐦᒑᑐ ᐊᐙᓂᒌ ᐅᔑᐦᑖᐅᒡ ᐹᒥᐦᔮᐤ ᒫᔅᑭᓂᐤᐦ ᐊᓂᑖ ᐅᓂᑑᐦᐆᔅᒌᐙᐦᒡ ᐹᔓᒡ ᐊᓂᑖ ᐅᓂᑑᐦᐆᑭᒥᑯᐙᐦᒡ, ᐋᔪᐎᒄ ᐋᒄ ᐊᓂᔮ ᐋ

ᐹᒋ ᒌᐙᐦᔮᒡ ᐃᐦᑖᐎᓂᐦᒡ ᐋ ᓰᑯᓂᔨᒡ᙮ ᓂᒧᔨ ᔖᔥ ᐱᒥᐱᒋᐅᒡ ᐊᔅᒌᐦᒡ᙮ ᓄᐎᒡ ᒫᒃ ᑖᐦᑭᐦᐆᑰᒡ ᐅᔮ, ᐙᔥ ᐊᑎᑑ ᒥᔥᑏ ᐃᔅᐱᔨᐦᐄᐙᐤ

ᔔᔮᓐ᙮ ᓂᒧᔨ ᒫᒃ ᐐᒋᐦᐄᐙᐱᔨᐦᑖᐤ ᑎᐹᔨᐦᒋᒑᓯᐤ ᐅᐦᒋ ᐊᓂᔮ ᐋ ᐅᔑᐦᑖᑦ ᐹᒥᐦᔮᐤ ᐐᔓᐙᐎᓐᐦ᙮ ᐊᑎᑑ ᐋᐃᒦᑰᒡ ᓂᑑᐦᐆ ᐄᔨᔨᐅᒡ ᐋ

ᐐᐦ ᐃᐦᑖᒡ ᐊᓂᑖ ᐅᑎᔅᒌᐙᐦᒡ᙮ (ᐙᐱᒫᑯᔥᑐᐃ, 2009)

ᐋ ᐄᔑ ᑖᐦᑭᐦᐄᒑᐱᔨᒡ ᐱᒫᑎᓰᐎᓂᐦᒡ

4 ᑭᔮ ᒫᒃ 5 ᑎᐦᑐ ᐱᐳᓐᐦ ᐄᔑ ᐹᒋ ᐅᑖᐦᒡ, ᐊᑎᑑ ᐐᐱᒡ ᓂᒌ ᓂᑐᐙᔨᐦᑖᓈᓐ ᑳᐙᐙᐱᑭᑐᔔᐱᔨᒡᐦ ᐋᐅᒄ ᐋᒄ ᐊᓐ ᐋᑳ ᐅᐦᒋ ᐐᐦ

ᒧᓵᔅᑯᐱᔨᒡ ᐊᐙᓂᒌ, ᐊᑎᑑ ᐐᐱᒡ ᒌ ᒫᒋᐦᑎᓐ ᑭᔮ ᒫᒃ ᐊᓐ ᐋ ᐅᔥᑭᑯᒋᐦᒃ ᐋᔑᒸᑯᐲᓯᒽ ᔖᔥ ᐊᑎ ᒫᒋᐦᑎᓐ᙮ ᒌ ᑖᐦᑭᐦᐄᒑᐱᔨᐤ ᐆ ᐋ

ᐐᐦ ᐃᐦᑎᔮᐦᒡ ᒑᒀᓐ ᐅᐦᒋ ᐊᓐ ᐃᔮᒀᒥᓰᐎᓐ ᐋ ᑭᓄᐙᐱᐦᑖᑭᓂᐎᒡ ᐋ ᐐᐦ ᒋᐦᒋᐱᒋᒡ ᐄᔨᔨᐅᒡ᙮ ᓄᐎᒡ ᒥᔥᑏ ᓂᒌ ᐱᒋᔅᑎᓈᓈᓐ ᔔᔮᓐ

ᐊᓐ ᒑ ᒌ ᐊᒋᐎᒋᐦᑎᒧᐙᑭᓂᐎᒡ ᐄᔨᔨᐅᒡ ᑳᐙᐙᐱᑭᑐᔔᐱᔨᔨᒡ, ᐋᐅᒄ ᒫᒃ ᐆ ᒦᓐ ᑳ ᑖᐦᑭᐦᐄᒑᐱᔨᒡ᙮ ᓂᔮᓂᑯᑐᓐᐦ ᓃᔣᐤ ᐱᒥᐦᔮᐅᒡ

ᐹᔨᑯᑖᐤ ᐋ ᐐᐦ ᐹᒋ ᒌᐙᐦᔮᒡ᙮ ᒥᔥᑏ ᒫᒃ ᐃᔅᐱᔨᐦᐄᐙᐤ ᔔᔮᓐ ᐅᑖ ᓂᔮᓐ ᓂᑑᐦᐆ ᐄᔨᔨᐅᒡ ᐋ ᐅᐦᒋ ᓈᓈᑭᒋᐦᐄᒋᐦᒡ ᓂᑎᐦᑖᐎᓂᓈᐦᒡ᙮

(ᐙᔅᑳᐦᐄᑲᓂᔥ, 2010)

ᓂᑎᑖᔨᐦᑖᓐ ᐋ ᑖᐦᑭᐦᐄᒑᐱᔨᒡ ᐊᓐ ᐋᑳ ᐙᐦᑎᓂᔨᒡ ᐄᔨᔨᐅᒡ ᒑ ᒌ ᒋᐦᒋᐱᒋᒡ᙮ ᐋᐅᒄ ᑳ ᓅᑯᐦᒡ ᐋ ᒌ ᐐᓯᐦᒡ ᒑᒀᔨᐤ ᐊᐙᔑᔑᒡ

ᐅᐦᒋ ᐊᓂᔮ ᐋ ᒌ ᓯᔅᑭᑖᔨᐦᑎᐦᒡ᙮ ᐋᐅᒄ ᑳ ᒌ ᐃᔑᓈᑯᐦᒡ ᐋᑳ ᓈᔥᑏᒡ ᐅᐦᒋ ᐃᐦᑖᑦ ᐊᐙᓐ ᐃᐦᑖᐎᓂᐦᒡ᙮ ᐊᓐ ᐄᔨᔨᐤ ᐊᐙᔑᔥ

ᑭᔮ ᒫᒃ ᐅᔅᒋᓃᒋᐤ, ᐋᔪᐎᒄ ᒫᔮᐤ ᐋ ᐃᔑᓈᑯᓂᔨᒡ ᐊᓂᑖ ᒑ ᒌ ᐃᐦᑖᑦ ᓂᑑᐦᐆᔅᒌᐦᒡ, ᐋᑯᑦ ᒑ ᒌ ᓃᒑᔨᐦᑎᐦᒡ ᑭᔮ ᐋᑳ ᒑ ᒌ

ᐃᐦᑎᑯᓂᔨᒡ ᒑᒀᔨᐤ ᐋ ᒥᑯᔥᑳᒋᐦᐄᑯᒡ, ᐱᑯᓂᒑ ᐊᔨᒧᐙᑭᓂᔥᐦ ᑭᔮ ᑯᑎᒋᔨᐤ ᒑᒀᔨᐤ, ᐋᑯᑦ ᒫᒨ ᒑ ᒌ ᐅᐦᒋ ᐃᐦᑖᒡ ᐹᔨᑯᑖᓂᐤ᙮

(ᐙᔅᑳᐦᐄᑲᓂᔥ, 2010)

ᐋ ᐄᔑ ᑖᐦᑭᐦᐄᒑᐱᔨᒡ

ᐋ ᐄᔑ ᑖᐦᑭᐦᐄᒑᐱᔨᒡ ᒥᔪᐱᒫᑎᓰᐎᓂᐦᒡ

ᐊᓐ ᐎᔮᐱᐦᑎᒫᓐ ᐋ ᐄᔑ ᑖᐦᑭᐦᐄᒑᐱᔨᒡ, ᓂᒧᔨ ᒥᒄ ᐊᓂᑦ ᑖᐦᑭᐦᐄᒑᐱᔨᐤ ᐃᔨᐦᑐᐎᓂᐦᒡ ᑭᔮ ᒫᒃ ᐱᒫᑎᓰᐎᓂᐦᒡ, ᒥᒄ ᒫᒃ ᑖᐦᑭᐦᐄᒑᐱᔨᐤ

ᐊᓂᑦ ᒥᔪᐱᒫᑎᓰᐎᓂᐦᒡ; ᓂᒌ ᐊᔨᒥᐦᐋᐅᒡ ᒋᔖᔨᔨᐅᒡ, ᐋᔪᐎᒄ ᑳ ᐄᔑ ᐐᐦᑎᐦᒡ ᐊᓐ ᐋᑳ ᐃᔥᐱᔑ ᓂᑑᐦᐅᓈᓂᐎᒡ, ᓂᒧᔨ ᐃᔥᐱᔑ

ᒥᔪᐱᒫᑎᔒᔥᑳᒑᐤ ᒦᒋᒻ, ᐋᒄ ᐊᑎᑑ ᐋ ᐊᑎ ᐋᐦᑯᓯᒡ ᐊᐙᓂᒌ, ᐋ ᔒᐙᑭᒥᐦᒀᒡ ᑭᔮ ᐊᓂᐦᐄ ᒥᐦᑯᐦᒡ ᐋ ᐃᐦᑎᑯᐦᒡ ᐋᐦᑯᓱᐎᓐᐦ, ᐋ

ᒋᐱᐦᑖᔑᑯᔨᒡ ᐊᐙᓐ ᐅᒥᐦᒀᔮᐲ ᐅᔥᑎᒀᓂᐦᒡ ᑭᔮ ᒫᒃ ᐅᑖᐃᐦᒡ᙮ ᐊᓐ ᐊᑖᐙᐅᑭᒥᑯᐦᒡ ᐋ ᐅᐦᑎᑭᓂᐎᒡ ᒦᒋᒻ, ᓂᒧᔨ ᒥᔪᑑᑖᒑᐤ ᐲᐦᒋᔨᐤ

ᑭᔮ ᒫᒃ ᐊᓐ ᐋ ᐄᔑ ᒦᒋᓱᓈᓂᐎᒡ, ᐋᑯᑦ ᐙᐦᒋᐱᔨᒡ ᐊᓐ ᑳ ᒧᐙᒡ ᐋᐦᑯᓱᐎᓐ ᑭᔮ ᒋᔖᔨᔨᐅᐙᔅᐱᓈᐎᓐ ᑭᔮ ᑯᑎᒃᐦ ᐃᑖᔅᐱᓈᐎᓐᐦ᙮

ᐊᑎᑑ ᓈᔥᒡ ᐃᔑᓈᑯᓐ ᐊᓐ ᐊᓄᐦᒡ᙮ (ᐙᔅᑳᐦᐄᑲᓂᔥ, 2010)

ᐋ ᐅᔑᐦᑖᑭᓂᐎᒡ ᐋ ᒫᒨᐱᔥᑎᐦᒡ ᐊᐙᓂᒌ ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ ᐊᓂᑖ ᐄᔨᔨᐤ ᐃᐦᑖᐎᓐᐦ

ᐊᓐ ᐋ ᐅᔑᐦᑖᑭᓂᐎᒡ ᐋ ᒫᒨᐱᔥᑖᑭᓂᐎᒡ ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ ᐊᓂᑖ ᐃᐦᑖᐎᓂᐦᒡ ᐋᐅᒄ ᐊᓐ ᑳ ᐄᔑ ᓂᑐᐙᔨᐦᑖᑭᓂᐎᒡ ᐊᓂᑦ

ᐃᐦᑖᐎᓂᐦᒡ ᑭᔮ ᐊᓂᒌ ᑳ ᐄᔑ ᓂᑑᒋᔅᒑᔨᐦᑎᐦᒡ᙮

ᐋᑯᑖ ᐊᓂᑖ ᓂᔥᑎᒻ ᒋᐱᐦ ᒋᐦᒋᐱᔨᐦᑖᑭᓂᐎᒡ ᒥᔅᑎᓯᓃ, ᐙᔅᑳᐦᐄᑲᓂᔥ ᑭᔮ ᐙᐱᒫᑯᔥᑐᐃ ᑭᔮ ᒫᐅᒌ ᒋᐱᐦ ᐊᔥᑎᐴᒡ 

ᓂᑑᐦᐆ ᐄᔨᔨᐅᒡ ᐋ ᐅᐦᒋ ᓈᓈᑭᒋᐦᐋᑭᓂᐎᒡ, ᑳ ᓈᓈᑭᒋᐦᑖᑦ ᐃᔮᒀᒥᓰᐎᓂᔨᐤ ᐃᐦᑖᐎᓂᐦᒡ, ᑳ ᓈᓈᑭᒋᐦᑖᑦ ᐊᔅᒌᔨᐤ ᐃᐦᑖᐎᓂᐦᒡ,

ᓅᒋᔥᑯᑐᐙᓰᐅᒋᒫᐤ ᑭᔮ ᒋᐱᐦᐙᓰᐅᒋᒫᐤ, ᓂᑐᐦᑯᔨᓐ ᐋᐱᑎᓰᐎᓐ ᐋ ᐅᐦᒋ ᓈᓈᑭᒋᐦᑖᑭᓂᐎᒡ ᑭᔮ ᐄᔨᔨᐤ ᒋᔅᑯᑎᒫᒑᐎᓐ᙮

ᒫᐅᔮ ᒑ ᒌ ᐃᐦᑎᐦᒡ ᐅᒌ ᒑ ᒫᒨᐱᒡ: 

• ᒑ ᐐᐦ ᓂᔥᑑᓂᑭᓂᐎᒡ ᐊᓐ ᒑᒀᓐ ᒋᐱᐦ ᓃᔥᑖᒥᔥᑖᑭᓂᐤ ᐊᓂᑦ ᐃᐦᑖᐎᓂᐦᒡ ᐅᐦᒋ ᐊᓐ ᒑ ᒌ ᐅᐦᒋ ᒫᒧᔮᒥᐱᔨᐦᑖᑭᓂᐎᒡ ᐋ ᐄᔑ ᑖᐦᑭᐦᐄᒑᐱᔨᒡ
ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ;

• ᒑ ᐅᔑᐦᑖᑭᓂᐎᒡ ᑭᔮ ᒑ ᐙᐙᐱᐦᑖᑭᓂᐎᒡ ᐊᓐ ᒫᒀᒡ ᔖᔥ ᐋ ᐃᐦᑎᑯᐦᒡ ᐋ ᒌ ᐐᐱᔨᐦᑖᑭᓂᐎᒡ ᒑ ᐃᐦᑎᓈᓂᐎᑯᐱᓈ ᔑᔥᒋᑯᒡ ᐋᐦᒀᒡ ᐋ ᐃᔅᐱᔨᒡ
ᒑᒀᓐ ᐅᐦᒋ ᐊᓐ ᐋ ᐱᐹᒥᐱᔨᓈᓂᐎᒡ ᐋ ᐱᐳᐦᒡ ᑭᔮ ᒫᒃ ᒑ ᒌ ᒫᑎᓂᐙᓂᐎᒡ ᐊᓐ ᒑᒀᓐ ᒑ ᐄᔑ ᐋᐱᒋᐦᑖᑭᓂᐎᒡ ᒑ ᐅᐦᒋ ᐃᔮᒀᒥᓰᓈᓂᐎᒡ,
ᐱᑯᓂᒑ ᐊᓐ GPS ᑳ ᐃᔑᓂᐦᑳᑖᒡ ᐊᓐ ᑳ ᐅᐦᒋ ᒋᔅᒑᔨᒦᓱᓈᓂᐎᒡ ᑖᓂᑦ ᐋ ᐃᐦᑖᓂᐎᒡ;

• ᒑ ᓂᔥᑑᓂᑭᓂᐎᑦ ᑖᓂᒡᑦ ᒑ ᒌ ᐅᐦᑎᓈᓂᐎᑦ ᔔᔮᓐ ᑭᔮ ᒑ ᐐᐦ ᐱᑯᐦᐙᑭᓂᐎᑦ ᔔᔮᓐ;

• ᒑ ᓂᐦᐄᐱᔨᐦᑖᑭᓂᐎᒡ ᐋ ᐐᒑᐱᑎᓰᒥᑐᓈᓂᐎᒡ ᐅᐦᒋ ᐊᓂᐦᐄ ᐋᐱᑎᓰᐎᓐᐦ ᐋ ᐅᐦᒋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᐊᓂᑖ ᑎᐹᔨᐦᒋᒑᓰᓈᐦᒡ ᐅᐦᒋ ᐊᓐ
ᐋ ᐙᐙᐱᐦᑖᑭᓂᐎᒡ ᐋ ᐊᑎ ᐃᔅᐱᔨᒡ ᒑᒀᓐ;

• ᒑ ᓂᑑᒋᔅᒑᔨᐦᑖᑭᓂᐎᒡ ᐋ ᐃᔥᐱᔑ ᒥᔪᐱᔨᒡ ᐊᓐ ᒑ ᒋᐦᒋᐱᔨᐦᑖᑭᓂᐎᒡ ᒑᒀᓐ ᐅᐦᒋ ᐊᓐ ᐋ ᐐᐦ ᒫᒧᔮᒥᐱᔨᐦᑖᑭᓂᐎᒡ᙮

ᒋᑭ ᒫᒨᓈᓈᓂᐤ ᐋ ᐃᑖᔨᐦᑎᒥᐦᒄ ᐋᒄ ᒫᒃ ᒑ ᒋᐦᒋᐱᔨᐦᑖᔨᐦᒄ ᐊᓐ ᒋᑭ ᐃᐦᑑᑖᐦᑖᓂᐤ᙮ ᐋᐅᒄ ᐋ ᐃᑖᔨᐦᑎᒫᓐ ᓃᔥᑎᒻ ᒑ

ᒋᐦᒋᐱᔨᐦᑖᑭᓂᐎᒡ ᐋ ᒫᒨᐱᔥᑖᑭᓂᐎᒡ᙮ ᔮᔨᑖ ᒋᐱᐦ ᐊᔥᑎᐴᒡ ᒋᔖᔨᔨᐅᒡ ᐙᔥ ᐐᐙᐤ ᒋᔅᒑᔨᐦᑎᒧᒡ ᐊᔅᒌᔨᐤ ᑭᔮ ᒥᔅᑯᒦᐦ᙮ ᐋᐅᒄ

ᒋᐱᐦ ᐃᐦᑎᑯᓐ ᐃᔮᒀᒥᓰᐎᓐ᙮ ᐊᓂᒌ ᒫᒃ ᒑ ᒫᒨᐱᔥᑎᐦᒡ ᒑ ᐅᔑᐦᑖᒡ ᐃᔮᒀᒧᐙᐤ ᐐᔓᐙᐎᓐᐦ᙮ ᒫᐅᒌ ᒋᐱᐦ ᐊᔥᑎᐴᒡ: ᑳ ᓈᓈᑭᒋᐦᑖᒡ

ᐃᔮᒀᒥᓰᐎᓂᔨᐤ ᐃᐦᑖᐎᓂᐦᒡ, ᒋᔖᔨᔨᐅᒡ, ᓂᑑᐦᐆ ᐄᔨᔨᐅᒡ ᐋ ᐅᐦᒋ ᓈᓈᑭᒋᐦᐋᑭᓂᐎᒡ᙮ (ᒥᔅᑎᓯᓃ, 2010) 

ᑖᓐ ᒑ ᒌ ᐃᐦᑎᓈᓂᐎᒡ (ᐋ ᒫᒧᔮᒥᐱᔨᐦᑖᑭᓂᐎᒡ)

ᐋ ᓈᓈᑭᒋᐦᑖᑭᓂᐎᒡ ᐋ ᐃᔅᐱᔨᒡ ᒌᔑᒄ ᐄᔨᔨᐤ ᐊᔅᒌᐦᒡ

ᒑ ᐅᔑᐦᑖᑭᓂᐎᒡ ᐊᓂᑦ ᐃᐦᑖᐎᓂᐦᒡ ᐋ ᓈᓈᑭᒋᐦᑖᑭᓂᐎᒡ ᐋ ᐃᔅᐱᔨᒡ ᒌᔑᒄ ᐋᒄ ᒫᒃ ᐊᑎᑑ ᒑ ᒌ ᓂᔥᑐᐦᑖᑭᓂᐎᒡ ᐊᓐ ᐊᔨᐦᒡ ᐋ ᐊᑎ ᐃᔅᐱᔨᒡ
ᑭᔮ ᐊᓐ ᒑ ᐃᔅᐱᔨᒡ ᐊᓂᑖ ᐄᔨᔨᐤ ᐊᔅᒌᐦᒡ᙮ ᐋᐅᒄ ᐱᑯᓂᒑ:

• ᒑ ᒫᐅᐦᑐᓂᑭᓂᐎᒡ ᐋ ᐄᔑ ᒋᔅᒑᔨᐦᑖᑯᓯᑦ ᐋ ᐃᔅᐱᔨᑦ ᒥᔅᑯᒦ ᑭᔮ ᐋ ᐃᔥᒌᔑᑳᒡ, ᐊᓐ ᐱᑯᓂᒑ ᐋ ᐋᐱᒋᐦᑖᑭᓂᐎᒡ ᐊᓂᑦ ᐙᔥᑳᐦᐄᑭᓂᔥᐦ
ᐋ ᐅᐦᒋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᔥᒌᔑᑳᒡ, ᒥᓯᓈᐱᔅᑭᐦᐄᑭᓐᐦ, ᒥᔅᑯᒦ ᐋ ᐅᐦᒋ ᓂᑑᒋᔅᒑᔨᒫᑭᓂᐎᑦ ᐋ ᐃᔅᐱᐦᑖᑭᒥᒡ ᓂᐲ᙮

• ᒑ ᐙᐙᐱᐦᑖᑭᓂᐎᒡ ᐊᓂᑦ ᐋ ᒋᔅᑭᒥᔅᑯᐱᔨᓈᓂᐎᒡ ᑭᔮ ᒑ ᒋᐦᒋᐱᔨᐦᑖᑭᓂᐎᒡ ᒑ ᐅᐦᒋ ᐃᔮᒀᒥᒫᑭᓂᐎᒡ ᐄᔨᔨᐅᒡ ᐅᐦᒋ ᐊᔨᒧᐙᔮᐲᐦᒡ,
ᓂᑑᒋᔅᒑᔨᐦᑎᒧᐙᑭᓂᐦᒡ, ᑭᔮ ᑯᑎᒋᔨᐤ ᒑᒀᔨᐤ᙮

• ᒑ ᐙᐙᐱᐦᑖᑭᓂᐎᒡ ᐋ ᐃᐦᑎᒡ ᐙᐱᔅᑯᒡ ᐹᔓᒡ ᐃᐦᑖᐎᓐᐦ᙮

• ᒑ ᐊᔥᒋᐱᔨᐦᐊᑭᓂᐎᒡ ᐅᔅᒋᓃᒋᐅᒡ ᐊᓂᔮ ᐋ ᐙᐙᐱᐦᑖᑭᓂᐎᔨᒡ ᒑᒀᔨᐤ (ᒑ ᐅᐦᒋ ᒋᔅᑯᑎᒫᓱᒡ ᐋ ᒫᐅᐦᑐᓂᐦᒡ ᐋ ᐄᔑ ᒋᔅᒑᔨᐦᑖᑭᓂᐎᔨᒡ
ᒑᒀᔨᐤ ᑭᔮ ᒑ ᒌ ᐅᐦᒋ ᓂᔥᑐᐦᑎᐦᒡ)᙮

• ᒑ ᒋᔅᒑᔨᐦᑖᑯᐦᑖᑭᓂᐎᒡ ᒑᒀᓐ ᐊᓂᑦ ᐃᐦᑖᐎᓂᐦᒡ ᐅᐦᒋ ᐊᓐ ᐋ ᒥᓯᓂᐦᐄᑭᓂᐎᒡ ᑎᐹᒋᒨᓯᓂᐦᐄᑭᓐ ᐅᐦᒋ ᐊᓐ ᑳ ᐄᔑ ᒥᔅᑯᐙᐦᑖᑭᓂᐎᒡ ᐊᓐ
ᑳ ᐙᐙᐱᐦᑖᑭᓂᐎᒡ᙮

ᒋᐙᐱᐦᑖᓈᐙᐤ ᐊᓂᐦᐄ ᐊᔅᒌᐅᓯᓂᐦᐄᑭᓐᐦ ᐋ ᓅᑯᐦᒡ ᐊᓐ ᒉᐃᒥᔅ ᐯᐃ ᒫᔅᑭᓂᐤ, ᐋᐅᒄ ᑳᓄᐙᐱᐦᑎᒥᐦᒄ ᐊᓂᐦᐄ ᐊᔅᒌᐅᓯᓂᐦᐄᑭᓐᐦ ᒑ

ᐅᐦᒋ ᒋᔅᒑᔨᐦᑎᒥᐦᒄ ᑖᓂᑖ ᒫᐅᒡ ᒫᔻᒡ ᒑ ᒌ ᐃᔅᐱᔨᓈᓂᐎᒡ᙮ ᐋᐅᒄ ᐊᔮᐱᒡ ᒋᐱᐦ ᐃᐦᑎᓈᓂᐤ ᐅᐦᒋ ᐊᓐ GeoPortal ᑳ ᐃᔑᓂᐦᑳᑖᒡ᙮

ᒋᐱᐦ ᓅᑯᓐ ᐊᓂᑦ ᐊᔅᒌᐅᓯᓂᐦᐄᑭᓂᐦᒡ “ᐃᔮᒀᒥᓰᐎᓐ” ᑭᔮ ᒫᒃ “ᐱᐱᑭᑎᓐ” ᒧᔮᒻ ᐊᓂᔮ ᐋ ᐄᔑ ᓅᑯᐦᑐᐙᑭᓂᐎᒡ ᑳ ᐱᐹᒥᐱᔨᒡ

ᐊᔅᑮᑑᐦ᙮ ᐋᐅᒄ ᐆ ᒋᐱᐦ ᓅᑯᓐ ᐊᔅᒌᐅᓯᓂᐦᐄᑭᓂᐦᒡ᙮ ᒋᐱᐦ ᒋᐱᐦᐄᑭᓂᐤ ᐋ ᐅᑖᑯᔑᒡ ᒫᒀᒡ ᓈᔥᒡ ᐋ ᑎᐦᑳᔮᒡ ᑭᔮ ᒫᒃ ᐊᓂᑦ ᓈᔥᒡ ᐋ

ᑯᔅᐱᓈᑖᔨᐦᑖᑯᐦᒡ ᑭᔮ ᐋᑯᑦ ᒋᐱᐦ ᐙᐐᒋᐦᐄᐙᐅᒡ ᐊᓂᒌ ᑳ ᓈᓈᑭᒋᐦᑖᒡ ᐃᔮᒀᒥᓰᐎᓂᔨᐤ ᐊᓂᑦ ᐃᐦᑖᐎᓂᐦᒡ᙮ (ᐙᔅᑳᐦᐄᑲᓂᔥ, 2010)

ᐃᔮᒀᒥᓰᐎᓐ ᑭᔮ ᒋᔅᒋᓱᒫᒑᐎᓐ ᐋ ᐄᔑ ᐋᐱᑎᔒᔥᑖᑭᓂᐎᒡ

ᐋᐅᒄ ᒫᐅᒡ ᑳ ᓃᑳᓂᔥᑖᑭᓂᐎᒡ ᐃᔮᒀᒥᓰᐎᓐ ᐅᐦᒋ ᐆ ᑳ ᓂᔥᑐᔨᔥᑖᑭᓂᐎᒡ ᑭᔮ ᒥᐦᒑᑐ ᐊᐙᓂᒌ ᒌ ᐐᐦᑎᒧᒡ ᒑ ᐅᔑᐦᑖᑭᓂᐎᔨᒡ ᐊᓂᔮ ᐋ

ᐋᐱᑎᔒᔥᑖᑭᓂᐎᔨᒡ ᐃᔮᒀᒥᓰᐎᓂᔨᐤ ᑭᔮ ᒋᔅᒋᓱᒫᒑᐎᓂᔨᐤ᙮ ᐋᐅᑯᓂᒡ ᐅᔅᒋᓃᒋᐅᒡ ᒋᐱᐦ ᒋᔅᑯᑎᒧᐙᑭᓂᐎᐎᒡ ᑭᔮ ᒋᐱᐦ ᒋᔅᑯᑎᒫᒑᓂᐤ ᐊᓂᑖ

ᒋᔅᑯᑎᒫᑑᑭᒥᑯᐦᒡ ᑭᔮ ᐊᓂᑦ ᒋᐱᐦ ᐃᐦᑎᑯᓐ ᐋ ᐄᔑ ᐱᒥᐱᔨᐦᑖᑭᓂᐎᒡ ᐋᔔᒦᐦ ᑳ ᐃᔑᓂᐦᑳᑖᒡ᙮ ᒋᐱᐦ ᐙᐐᒋᐦᐄᐙᐅᒡ ᑭᔮ ᐊᒥᔅᒄ ᐅᒋᒫᐅᒡ ᑭᔮ

ᒋᔖᔨᔨᐅᒡ ᐙᔥ ᐐᐙᐤ ᒥᔪᒋᔅᒑᔨᐦᑎᒧᒡ ᐊᔅᒌᔨᐤ᙮

ᐊᓂᒌ ᐊᒥᔅᒄ ᐅᒋᒫᐅᒡ ᒨᔥ ᑳ ᐱᐹᒥᐱᒋᒡ, ᐃᔑᓈᑯᓂᔨᐤ ᒑ ᐋᔔᒥᔮᒡ ᐅᔅᒋᓃᒋᐤᐦ

ᐊᓂᔮ ᐅᒋᔅᒑᔨᐦᑎᒧᐎᓂᐙᐤ, ᒋᔥᑎᒫᐎᓂᔨᐤ ᒑ ᒋᔅᒑᔨᐦᑎᐦᒃ ᐅᔅᒋᓃᒋᐤ ᐊᓂᔮ ᐋ

ᐃᑖᔨᐦᑖᑯᓂᔨᒡ ᐋ ᐱᒥᐱᒋᓈᓂᐎᔨᒡ ᐊᓂᔮ ᒑ ᒌ ᐐᐦᑎᒫᑯᒡ ᒋᔖᔨᔨᐤᐦ ᔖᔥ ᒥᐦᒑᑐ

ᐱᐳᓐᐦ ᑳ ᐄᔑ ᒋᔅᒑᔨᐦᑎᒥᔨᒡᐦ ᐊᔅᒌᔨᐤ᙮ (ᒥᔅᑎᓯᓃ, 2010) 

ᑖᐹ ᒋᔅᒑᔨᐦᑎᒧᒡ ᐅᔅᒋᓃᒋᐅᒡ ᐅᑎᔅᒌᐙᐤ, ᓂᒧᔨ ᒋᔅᒑᔨᐦᑎᒧᒡ ᐄᔨᔨᐤ

ᒋᔅᒑᔨᐦᑎᒧᐎᓂᔨᐤ ᑳ ᐄᔑ ᒋᔅᒑᔨᐦᑎᒥᔨᒡᐦ ᐅᒋᔖᔨᔨᒥᐙᐤᐦ᙮ ᒋᓂᑐᐙᔨᐦᑖᓈᓂᐤ ᒑ

ᐄᔑ ᒋᔅᑯᑎᒧᐙᑭᓂᐎᒡ ᐊᐙᔑᔑᒡ ᐊᔅᒌᔨᐤ ᑭᔮ ᐃᔮᒀᒥᓰᐎᓂᔨᐤ ᐊᓂᑖ

ᒋᔅᑯᑎᒫᑑᑭᒥᑯᐦᒡ – ᐋᒄ ᒫᒃ ᒑ ᒌ ᒋᔅᑯᑎᒫᓱᒡ ᐊᓂᔮ ᒑᒀᔨᐤ ᒑ

ᒋᔅᒑᔨᐦᑎᒧᐙᐙᑯᐱᓈ ᒑ ᒌ ᐅᐦᒋ ᐃᔮᒀᒥᓰᒡ᙮ (ᐙᐱᒫᑯᔥᑐᐃ, 2010)

6     



ᐊᔨᐦᒡ ᐋ ᐊᑎ ᐃᔅᐱᔨᒡ ᓂᑐᒋᑭᓐ

ᐊᔨᐦᒡ ᐋ ᐊᑎ ᐃᔅᐱᔨᒡ ᐋ ᒥᔅᐳᐦᒡ ᑭᔮ ᐋ ᒋᒧᐦᒡ

ᐋ ᐱᐳᐦᒡ 1961-1990

ᐋ ᓃᐱᐦᒡ 2041-2070

ᐋ ᓃᐱᐦᒡ 1961-1990 ᐋ ᓃᐱᐦᒡ 2041-2070

ᐋ ᐱᐳᐦᒡ 2041-2070

ᐋ ᓃᐱᐦᒡ 1961-1990

ᐋ ᐱᐳᐦᒡ 1961-1990 ᐋ ᐱᐳᐦᒡ 2041-2070

° C

° C° C

mm mm

mm mm

ᐅᐦᐄ ᐊᔅᒌᐅᓯᓂᐦᐄᑭᓐᐦ, ᐋᑯᑦ ᐋ
ᓅᑯᐦᒡ ᐋ ᐄᔅᑯᐱᔨᒡ ᓂᑐᒋᑭᓐ
ᑖᐱᔥᑯᓐ ᐋ ᐱᐳᐦᒡ ᑭᔮ ᐋ
ᓃᐱᐦᒡ, ᐋᐅᒄ ᑖᑆ ᐋ ᓅᑯᐦᒡ
ᐊᓂᑖ ᐲᓯᒸᐦᑖᐦᒡ ᐄᔨᔨᐤ ᐊᔅᒌᐦᒡ

• ᐊᓐ ᑳ ᐊᐱᐦᑖᐅᓈᑯᐦᒡ, ᐋᑯᑦ
ᐊᑎᑑ ᐋ ᑎᐦᑳᔮᒡ ᐋ ᐱᐳᐦᒡ

• ᐊᓂᑦ ᐊᑎᑑ ᑳ ᒥᐦᒀᒡ ᑭᔮ ᑳ
ᔑᑯᑖᐅᓈᑯᐦᒡ, ᐋᑯᑦ ᐊᑎᑑ ᐋ
ᒋᔑᑖᒡ ᐋ ᓃᐱᐦᒡ

Ouranos, Learning to Adapt to
Climate Change

Editors: C. DesJarlais et al.,
Montreal, 2010, 128p.

ᐅᐦᐄ ᐊᔅᒌᐅᓯᓂᐦᐄᑭᓐᐦ, ᐋᑯᑦ ᐋ
ᓅᑯᐦᒡ ᐋ ᐊᑎᑑ ᐋ ᒋᒧᐦᒡ ᐋ
ᓃᐱᐦᒡ ᑭᔮ ᐊᑎᑑ ᐋ ᒥᔅᐳᐦᒡ ᐋ
ᐱᐳᐦᒡ

• ᐊᓐ ᑳ ᐊᐱᐦᑖᐅᓈᑯᐦᒡ, ᐋᑯᑦ
ᐊᑎᑑ ᐋ ᒋᒧᐦᒡ ᑭᔮ ᒫᒃ ᐋ
ᒥᔅᐳᐦᒡ

Ouranos, Learning to Adapt to
Climate Change

Editors: C. DesJarlais et al.,
Montreal, 2010, 128p.

° C

ᐊᓂᑦ Cree GeoPortal ᐃᐦᑎᑯᓐ ᐋ ᒥᓯᓈᑖᒡ ᐊᓐ
ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ᙮ ᒫᐅᑖ ᒑ ᒌ ᐄᔑ
ᐲᐦᑎᑖᐱᔨᔮᒄ: www.creegeoportal.ca/geoportal/ 

ᒋᑭ ᒌ ᐙᐙᐱᐦᑖᓈᐙᐤ ᐊᓐ ᑳ ᐄᔑ ᐙᐱᐦᑖᑭᓂᐎᒡ
ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ ᒫᒀᒡ ᐊᓐ ᑳ
ᓂᔥᑐᔨᔥᑖᑭᓂᐎᒡ ᑭᔮ ᑳ ᐊᔨᒥᐦᐋᑭᓂᐎᒡ ᐊᐙᓂᒌ᙮

ᒋᑭ ᒌ ᐱᒋᔅᑎᓈᓐ ᑭᔮ ᒌᔨ ᐋ ᐄᔑ ᐙᐱᐦᑎᒥᓐ ᒑᒀᓐ
ᐋ ᐅᔥᑳᒡ ᐊᓂᑦ ᐊᔅᒌᐅᓯᓂᐦᐄᑭᓂᐦᒡ (ᒋᑭ ᒌ ᐅᐦᒋ
ᐐᒋᐦᐄᑰᓐ ᐊᓂᑖ ᓂᑑᐦᐆ ᐄᔨᔨᐅᒡ ᐋ ᐅᐦᒋ
ᓈᓈᑭᒋᐦᐋᑭᓂᐎᒡ ᔥᑎᐦᑖᐎᓂᐦᒡ)

ᑳ ᐋᐱᑎᔒᔥᑎᐦᒡ 

ᕆᒃ ᑯᒋᕆᔭᓐ, ᑳ ᐐᐱᔨᐦᑖᑦ ᐋ ᐄᔑ ᐱᒥᐱᔨᐦᑖᑭᓂᐎᔨᒡ, ᓂᑑᐦᐆ ᐄᔨᔨᐅᒡ ᐋ ᐅᐦᒋ ᓈᓈᑭᒋᐦᐋᑭᓂᐎᒡ᙮ ᑖᐦᑳᐱᐦᒑᓂᑭᓐ: 
819.977.2165, rickcuccta@tlb.sympatico.ca

ᓈᑎᔮ ᓵᑲᓈᔥ, ᐋ ᓈᓈᑭᒋᐦᑖᑭᓂᐎᒡ ᓂᑑᐦᐅᐎᓐ ᑳ ᐋᐱᑎᔒᔥᑎᐦᒃ, ᐐᓂᐹᑰᒡ ᓅᐦᒋᒦᐤ ᐄᓅᒡ ᐁ ᓈᑎᒫᑐᒡ / ᐄᔨᔨᐤ ᑎᐹᔨᐦᒋᒑᓯᐤ᙮
ᑖᐦᑳᐱᐦᒑᓂᑭᓐ: 514.861-583,  nsaganash@gcc.ca

ᕃᒌ ᑖᒧᑎᒄ, ᓂᑐᐦᑯᔨᓐ ᐋᐱᑎᓰᐎᓐ, ᑖᐦᑳᐱᐦᒑᓂᑭᓐ, 819.855.9017, rtomatuk@ssss.gouv.qc.ca

ᑳᕠᕆᓐ ᓗᓯᔦᐃ ᑳ ᐐᒋᐦᐄᐙᑦ ᐋ ᓂᑑᒋᔅᒑᔨᐦᑖᑭᓂᐎᔨᒡ ᒑᒀᔨᐤ, ᑖᐦᑳᐱᐦᒑᓂᑭᓐ, lussiercatherine@videotron.ca

ᑌᕇ ᕎᑣᓐ, ᑳ ᐐᒋᐦᐄᐙᑦ ᐋ ᓂᑑᒋᔅᒑᔨᐦᑖᑭᓂᐎᔨᒡ ᒑᒀᔨᐤ, thierry.rodon@pol.ulaval.ca

ᓃᐤ ᐃᒀᓂᒦ ᑏᕓᓕᑉᒥᓐᑦ ᑭᕉᑉ: ᒞᓐ ᕇᑦ, ᑳ ᑭᒑᔅᒋᒫᒑᑦ ᐋ ᐄᔑ ᐋᐱᑎᔒᔥᑖᑭᓂᐎᔨᒡ, jhhreid@neweconomygroup.ca 

ᔅᑎᕌᑖ 360: ᕛᓪᑎᕐ ᐱᓛᓯᕕᒃ, valter@strata360.com

ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ Cree GeoPortal

ᐊᓐ ᐋ ᐋᐱᑎᔒᔥᑖᑭᓂᐎᒡ ᐊᔨᐦᒡ ᐋ ᐊᑎ ᐃᔅᐱᔨᒡ ᒌᔑᒄ, ᐋᐅᒄ ᐊᓐ ᒫᒨ ᑳ ᐅᐦᒋ ᒋᐦᒋᐱᔨᐦᑖᑭᓂᐎᒡ ᐊᓂᑖ ᓂᑑᐦᐆ ᐄᔨᔨᐅᒡ ᐋ ᐅᐦᒋ

ᓈᓈᑭᒋᐦᐋᑭᓂᐎᒡ (CTA), ᑳ ᒫᒨᐱᔥᑎᐦᒡ ᐊᔅᒌᔨᐤ ᒉᐃᒥᔅ ᐯᐃ (JBACE) ᑭᔮ ᐄᔨᔨᐤ ᑎᐹᔨᐦᒋᒑᓯᐤ (CRA) ᑭᔮ ᐋᑯᑖ ᐙᐦᒋᐱᔨᑦ ᔔᔮᓐ

ᐊᓂᑖ ᑳᓈᑖ ᑎᐹᔨᐦᒋᒑᓰᓈᐦᒡ ᐊᓂᑖ ᐋ ᐅᐦᒋ ᓈᓈᑭᒋᐦᐋᑭᓂᐎᒡ ᐄᔨᔨᐅᒡ ᑭᔮ ᐋ ᐃᔅᐱᔨᒡ ᒑᒀᓐ ᒌᐙᑎᓂᐦᒡ (INAC)᙮ ᐊᓐ ᓂᑐᐦᑯᔨᓐ

ᐋᐱᑎᓰᐎᓐ ᐋ ᐅᐦᒋ ᓈᓈᑭᒋᐦᑖᑭᓂᐎᒡ (CHB) ᒌ ᐐᒋᐦᐄᐙᐅᒡ ᐊᓂᔮ ᔖᔥ ᓃᔓ ᐱᐳᓐᐦ ᑳ ᐱᒥᐱᔨᔨᒡ᙮


